
						উইকিসংকলন থেকে

					

					


					
					
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

(১৯)




থাকে, মেয়েডা গড় কল্লে তা বাঁচো মরো একটা কথাও কলে না।

 সৈরি। বালাই সেটের বাছা—আদুরী যা ঠাকুরুনকে ডেকে আনগে।




(আদুরীর প্রস্থান।)




 পোড়া কপালি কি বলিতে কি বলে তা কিছু বোঝে না—কমাস হলো?

 রেবতী। ওকথা কি আজো দিদি পর্কাশ করিছি। মোর যে ভাঙ্গা কপাল, সত্যিকি মিথ্যে তাই বা কেমন করে জানবো। তোমরা আপনার জন তাই বলি—এই মাসের কডা দিন গেলি চার মাসে পড়্বে।

 সর। আজো পেট বেরোইনি।

 সৈরি। এই আর এক পাগল, আজো তিন মাস পুরিনি ও এখনি পেট ডাগর হইয়াছে কি না তাই দেখ্চে।

 সর। ক্ষেত্র তুমি ঝাপটা তুলে ফেলেছ কেন?

 ক্ষেত্র। মোর ঝাপটা দেখে মোরে ভাশুর বড় খাপা হয়েলো, ঠাকুরুনিরি বল্লে ঝাপটা কাটা কস্বিদের আর বড় নোকের মেয়েগার সাজে। মুই শুনে নজ্জায় মর্যে গ্যালাম, সেই দিন ঝাপটা তুলে ফ্যাল্লাম।

 সৈরি। ছোট বউ, যাও দিদি কাপড় গুনো তুলে আনগে, সন্ধ্যা হলো।




(আদুরীর পুনঃপ্রবেশ।)




 সর। (দাঁড়ায়ে) আয় আদুরী ছাদে গিয়ে কাপড় তুলি।

 আদুরী। ছোট হালদার আগে বাড়িই আসুক, হা, হা, হা, হা।




(সরলতার জিবকেটে প্রস্থান।)

		 এই পাতা শেষ সম্পাদিত হয়েছে ০৭:২৬টার সময়, ২৪ অক্টোবর ২০১৭ তারিখে।

